
Gweithlyfr Magu Breninesau:
Dull Miller

Mae'r gweithlyfr hwn wedi'i anelu at wenynwyr canolraddol
gyda gwenynfa o dri i bum cwch gwenyn.

Defnyddiwch y Gweithlyfr i'ch helpu chi i gynhyrchu ambell
frenhines o'ch stoc orau o wenyn a lledaenu'r nodweddion
hynny i bob un o'ch cychod gwenyn.

Argraffwch gopi a llenwch hanes eich cynnydd wrth fynd
ymlaen. Mae lle i wneud eich nodiadau eich hun, felly y
flwyddyn nesaf, gallwch wneud gwelliannau wrth i chi fagu
hyder mewn magu breninesau.

Dylai Magu breninesau fod yn arfer naturiol ar gyfer unrhyw wenynwr gyda rhai tymhorau o
brofiad. Gall ddibynnu ar fewnforio breninesau newydd i'‘ch cytrefi ledaenu plau ac
afiechydon egsotig i'r DU gan gyflwyno nodweddion sy’n gweddu’n anffafriol i’ch ardal leol.

Yr unig reswm y dylech brynu breninesau o tu allan i'ch ardal yw er mwyn cyflwyno
nodweddion ffafriol nad oes gan eich gwenyn chi, fel natur fwyn neu lai o reddf i heidio. Os
byddwch yn bridio o'ch cwch gorau bob tymor, mae'n debygol iawn y bydd gennych yn fuan
wenyn sy'n gweddu i‘ch dibenion, a gallwch ddosbarthu unrhyw freninesau sy dros ben i
wenynwyr cyfagos.

Bydd cadw nodiadau da o gychod gwenyn yn eich helpu i gadw golwg ar eich cytrefi gorau.
Dylech gofnodi'r canlynol:

%? Ymddygiad: Pa mor hawdd ydyn nhw i'w trafod yn ystod archwiliadau. Ydyn nhw'n
pigo neu'n dilyn? Ydyn nhw'n rhedeg ar y fframiau neu'n cadw'n bwyllog?

g%%? lechyd: Ydyn nhw'n rhydd o afiechydon? Ydyn nhw'n goddef gwiddon Varroa a
Feirws Adenydd wedi'u Hanffurfio (DWV) yn dda? Oes ganddynt batrwm mag da gyda
rhai bylchau?

%p Eu gallu i gynhyrchu cyflenwadau digonol o fél a paill: Ydych chi'n cael cnwd mél
oddi wrthynt? A fu rhaid i chi eu bwydo yn ystod y tymor? Faint o surop roedd ei
angen arnynt i oroesi'r gaeaf?

g%%? A wnaethant heidio neu wneud paratoadau i heidio? Er bod heidio yn broses
naturiol, mae heidio gormodol yn anghyfleus, a gall arwain at cytrefi sy'n llai abl i
oroesi'r gaeaf heb lawer o ymyrraeth gan y gwenynwr.

Y misoedd mwyaf cyffredin i fagu breninesau yw mis Mai, Mehefin a Gorffennaf gan fod y
tywydd yn fwy dibynadwy, ond gallwch ddechrau magu breninesau unrhyw bryd y mae mag
gormes (drén) sy'n chwileru yn eich cychod iach. Bydd y breninesau yn paru a'r gwenyn
gormes o'r cychod eraill, yn ddelfrydol y rhai nad ydynt yn perthyn iddynt. Os oes gennych
wenyn gormes sy'n chwileru yn eich cychod, gallwch fod yn sicr fod yr un peth yn wir am
eich gwenynwyr cyfagos!

Casglwch eich cyfarpar ymhell ymlaen llaw er mwyn peidio a rhuthro i gael popeth yn barod
ar y funud olaf.

Mae sawl dull o fagu breninesau. Nid yw Dull Miller yn gofyn am fawr ddim cyfarpar
ychwanegol a dim gwaith caib a rhaw, felly mae'n hawdd iawn ar gyfer yr ymgais gyntaf.
Mae llawer o wenynwyr yn defnyddio hwn, neu eu fersiwn eu hunain ohono, fel y dull magu
breninesau sy'n cael ei ffafrio ganddynt. Peidiwch & digalonni os na fyddwch yn
llwyddiannus ar eich ymgais gyntaf. Mae llawer o newidion. Rhowch gynnig arall a
pherffeithiwch eich dull magu frenhines eich hun.

Dylai'r dull hwn rhoi 5 cell frenhines i chi ar gyfartaledd, ond mae hyd at 15 wedi'u creu yn'y
gorffennol.

Magu Breninesau: Dull Miller
Dyddiad Dechrau: ...................

Yny Wenynfa

[
[

Y Cytref orau, gyda natur dda, sy'n rhydd o afiechydon a chyfrif varroa isel iawn fydd y
cwch Bridio.

Un cwch sy'n cynnwys mag dwbl, sydd hefyd yn rhydd o afiechydon gyda chyn lleied
o Varroa a phosibl fydd y cwch Adeiladu Celloedd. Dylai hon fod yn cytref gyda
brenhines hyn yn ddelfrydol. Bydd hyn yn annog y gwenyn i fagu celloedd breninesau.

Cyfarpar Ychwanegol Angenrheidiol

[

Jogdu

Bordyn Cloake: gwaharddwr brenhines ffram bren yw
hwn gyda bordyn llithro solet a mynedfa ychwanegol. .
Caiff ei ddefnyddio, felly, heb aflonyddu’'n ormodol, :
gellir gwneud y blwch uchaf ar gwch Adeiladu
Celloedd y mag dwbl yn un heb brenhines
weithredol neu gyda brenhines weithredol, yn ogystal
a rhoi ei fynedfa ei hun iddo. Neu gellir defnyddio
bordyn solet gyda mynedfa ond bydd hyn yn gofyn
am fwy o waith trafod y blychau magu.

Gwaharddwr brenhines wedi'i gynnwys |

Bordyn yn llithro :
imewnacallan ¢

Cychod cnewyllol 3i 5 ffram (yn aml, caiff y cwch
Adeiladu Celloedd ei rhannu'n gychod cnewyllol magu breninesau, gan greu rhyw 4 i
6 cwch cnewyllol)

Stand neu standiau ar gyfer y blychau cnewyllol.
Bordyn pren digon mawr i greu ramp i fyny i ail lawr y cwch mag dwbl.
Surop gwan neu surop gwrthdroédig wedi'i baratoi'n fasnachol ar gyfer gwenyn.

Patis paill ar gyfer y Cychod Cnewyllol Magu breninesau. Neu fframiau o baill mag
wedi'u rhewi, o gytrefi sy’n rhydd o afiechydon.

Nodiadau:

Paratoi Ffram Miller

Bydd angen y canlynol arnoch:

e Ffram fag wedi'i thynnu'n llawn neu'n rhannol a thorrwr gwifrau.
Neu
e Ffram fag wag, a dalen o gwyr sylfaen heb wifrau.

Rhowch y ffram fag o grwybr wedi'i thynnu ar fwrdd torri a, gan ddefnyddio cyllell grefft
finiog, torrwch y crwybr ar ei hyd, hanner ffordd i fyny o'r bar gwaelod mewn patrwm igam
ogam, gan ddefnyddio'r Torwyr Gwifrau i dorri'r gwifrau yn y sylfaen.

Neu - rhowch y ddalen sylfaen ar fwrdd torri a thorrwch 3 siap penwn, gan wneud yn siwr
bod pen pigfain y penwn yn cael ei dorri er mwyn i'r celloedd siap hecsagon fod y ffordd
iawn ar gyfer y gwenyn (corneli pigfain i lan a lawr, nid yr ochrau gwastad)

Celloedd y ffordd hon i fyny K) v v

Gan ddefnyddio ychydig o gwyr wedi toddi i helpu i osod y penynau yn eu lle, gosodwch y
darnau sylfaen i ran uchaf y ffram. Rhowch bin yn narn lletem y bar uchaf er mwyn rhoi'r
sylfaen yn ei lle yn ddiogel. Byddant yn parhau i fod ychydig yn fregus, felly bydd angen eu

trafod yn ofalus.

Nodiadau:

Gosod Ffram Miller yn y Cwch Bridio

%? Aildrefnwch y cwch Bridio, gwnewch le yng nghanol y cytref ar gyfer Ffram Miller. Os
caiff ffram o gyflenwadau ei thynnu allan i wneud lle i Ffram Miller, rhewch hi i'w
defnyddio'n ddiweddarach yn y cychod cnewyllol magu breninesau. Rhowch y
crwybrau mag bob ochr i'r Ffram Miller sy'n cynnwys llawer o wyau a larfau ifanc.
Sicrhewch fod digon o gyflenwadau o baill yn y cwch a bwydwch nhw & surop siwgr
gwan neu surop wedi'i baratoi'n fasnachol.

Bore diwrnod cynaeafu Ffram Miller:
Cwch Bridio

Dylai'r frenhines ddodwy yn gyflym yn y crwybr a dynnwyd, ond gall gymryd diwrnod neu
ddau yn ychwanegol i'r cwyr sylfaen gael ei thynnu. Archwiliwch y crwybr wedi'i dynnu ar 6l
tridiau, gan archwilio'r sylfaen ar 6l 4-5 diwrnod. Cynaeafwch y ffram ar 6l i wyau gael eu
dodwy yn rhan is Ffram Miller. Bydd gweddill yr amseroedd yn cael eu barnu o ddiwrnod
cynaeafu'r Ffram hon.

g%é? Agorwch y cwch Bridio ac archwilio Ffram Miller, dylai fod llawer o wyau yno. Os nad
ydych yn un da am weld wyau, ewch & chwyddwydr gyda chi. Pan fyddwch chi'n sicr
bod digon o wyau wedi'u dodwy yn y ffram, rhowch y ffram o wyau yn y cwch Bridio
a rhowch y cwch yn 6l at ei gilydd tan y prynhawn. Nawr, rhowch y cwch Adeiladu
Celloedd at ei gilydd yn barod i gymryd y celloedd yn y prynhawn. Bydd angen i'r
blwch mag sy'n derbyn fod wedi bod heb frenhines am sawl awr cyn trosglwyddo'r

wyau.

Nodiadau:

Rhoi'r cwch Adeiladu Celloedd at ei gilydd

Bore diwrnod cynaeafu Ffram Miller:

% Rhowch y cwch Adeiladu Celloedd at ei gilydd yn barod i dderbyn yr wyau: tynnwch
y cwch ar led fel bod y blwch gwaelod ar agor o'ch blaen a'r blwch uchaf wrth ei ochr
ar y to &'i ben i lawr. Trowch y blwch gwaelod a'r llawr er mwyn i'r fynedfa wynebu'r
ffordd arall, gan wneud yn siwr y caiff hwn ei adael ar agor er mwyn i'r gwenyn allu
hedfan oddi yma. Dewch o hyd i'r frenhines a'i rhoi mewn cawell brenhines, neu
gwnewch yn siwr ei bod hi yn y blwch gwaelod. Rhowch y blwch gwaelod at ei gilydd
gyda lle dodwy ar gyfer y frenhines, mag chwileru a chyflenwadau wedi'u selio.

Blwch uchaf — dim brenhines

Blwch gwaelod — brenhines yn bresennol

g§§ Dylai'r blwch uchaf gael ei osod heb frenhines, gyda chyflenwadau agored y tu allan i
nyth y mag, a fframiau'n cynnwys larfau ifanc iawn bob ochr i Ffram Miller. Bydd hyn
yn golygu y bydd llawer o wenyn nyrsio yn y blwch uchaf.

g%? Rhowch y bordyn Cloake ar ben y blwch gwaelod, y bordyn i mewn gyda'r fynedfa yn
wynebu cyfeiriad mynedfa'r cwch gwreiddiol. Rhowch yr Ail Flwch Mag wedi'i baratoi
ar y bordyn Cloake a'i roi ar
fordyn y ramp er mwyn i'r
gwenyn chwilota sy'n
dychwelyd ddringo i fyny i
fynedfa'r bordyn Cloake.

Ychwanegwch fwydwr neu

fwydwr uwch gyda bwydwr
cyflym ar ben yr ail flwch hwn.
Caewch y cwch. Mae'r blwch
uchaf hwn bellach heb
frenhines weithredol.

Bordyn yn arwain at

To

Bwydwr

Blwch magu heb
frenhines.
Ffram Miller

fynedfa bordyn
Cloake agored

Blwch magu gyda
frenhines

Mynedfa Wreiddiol/
bellach wedi'i chau

Bordyn Cloake
gyda bordyn
yn eile

Mynedfa newydd



Diwrnod Cynaeafu Ffram Miller:
516 awr ar 0l rhoi'r Adeiladwr Celloedd at ei gilydd

-
-
-

-

%

Mae blwch uchaf y cwch Adeiladu Celloedd wedi bod heb frenhines ers 5i 6 awr.
Agorwch y cwch Bridio a thynnwch y Ffram Miller allan.

Edrychwch ar ymylon is Ffram Miller a dod o hyd i'r wyau yn y celloedd. Gan
ddefnyddio teclyn cwch gwenyn (hive tool) ar hyd ochr is y ffram, tynnwch ddwy gell o
bob tair allan, gan wneud yn siwr bod y gell un-darn yn cynnwys wy. Dylai hyn adael
rhyw fath o ymyl castellog ar waelod y ffram. Y rheswm am hyn yw y bydd celloedd y
frenhines a wnaed o'r wyau sy'n weddill yn hawdd eu tynnu allan a'u rhoi yn y cychod
cnewyllol.

Dinistrio'r celloedd
hyn

Rhowch Ffram Miller yng nghanol y cwch Adeiladu Celloedd, lle cafodd y gofod ei
adael yn gynharach. Efallai y bydd y gwenyn yn amddiffynnol am eu bod wedi colli'r
frenhines.

Bwydwch y cytrefi gyda surop gwan a phatis paill.

Nodiadau:

Rhowch ffram sylfaen ar ymyl y nythfa magu yn y Cwch Bridio, er mwyn disodli Ffram
Miller. Gellir rheoli'r cwch hwn yn 6l yr arfer am weddill y tymor.

Gellir defnyddio'r Cwch Bridio unwaith eto er mwyn bridio yn nes ymlaen yn y tymor. Mae
llawer o wenynwyr sy'n bridio yn hoffi magu breninesau ym mis Gorffennaf, er mwyn iddynt
gael breninesau ifanc i'w hailgyflwyno i'r cychod gwenyn ar gyfer y gaeaf.

Nodiadau:

Deuddydd ar 61 Cynaeafu Ffram Miller

gfé? Gwnewch yn siwr bod celloedd y frenhines wedi dechrau ar Ffram Miller. Bydd y
celloedd wedi dechrau cymryd siap cell y frenhines glasurol, gan ogwyddo am i lawr
ary crwybr.

Nodiadau:

%p Tynnwch y sleid o'r bordyn Cloake er mwyn i'r cwch gael brenhines weithredol, ond
bydd y frenhines wedi'i gwahanu o hyd wrth y blwch uchaf gan waharddwr brenhines.
Mae hyn yn golygu na fydd hi'n gallu niweidio celloedd y frenhines sydd ar waith. Caiff
breninesau gwell eu magu o gytrefi & brenhines weithredol, yn hytrach nag o gychod
gwenyn heb frenhines, dan straen sy'n gorfod magu breninesau mewn argyfwng.

g%? Ddeuddydd ar 61 hyn, archwiliwch weddill y blwch uchaf i wneud yn siwr nad oes
brenhines diffygiol yn cael eu magu o hen larfau yn y mag arall. Bydd y breninesau
hyn, a fagwyd o larfau hyn, yn ymddangos yn gynnar, ac yn debygol o ladd yr holl
breninesau sy'n cael eu magu ar Ffram Miller, byddant hefyd yn gwneud breninesau
gwaeth oherwydd bydd ganddynt nodweddion gweithiwr ar 61 cael eu bwydo a deiet
gweithiwr am gyfnod cyn troi'n 6l at ddeiet cyfoethog y frenhines.

gﬁ? Parhewch i ychwanegu surop a phatis paill.

('

~

odiadau:

Tudalen | 8




10 neu 11 Diwrnod ar 6l Cynaeafu Ffram Miller

Y peth gorau yw symud celloedd i Gychod Cnewyllol Magu breninesau ar ddiwrnod 14
datblygiad y frenhines o wy i oedolyn. Os byddwch yn aros yn rhy hir, bydd y breninesau yn
dechrau ymddangos a bydd y breninesau Wyryfol yn ymladd neu'n gadael mewn heidiau
cyfan. Os byddwch yn eu symud nhw'n rhy gynnar, rydych chi mewn perygl o niweidio
datblygiad y frenhines a bydd y breninesau sy'n weddill yn llai abl i baru a ffynnu.

%p Paratowch y cychod cnewyllol naill ai'r diwrnod cynt, neu ychydig oriau cyn
trosglwyddo'r celloedd brenhines. Bydd rhaid i'r gwenyn wybod eu bod heb frenhines
er mwyn gofalu am gell eu brenhines newydd.

g%é? Bydd angen rhoi'r cychod cnewyllol at ei gilydd gyda digon o gyflenwadau a chwpl o
fframiau o fag, gyda digon o wenyn ifanc, a bwydwr yn barod i'w lenwi. Os ydych yn
defnyddio fframiau o gyflenwadau wedi'u rhewi, gwnewch yn siwr eu bod ar
dymheredd ystafell cyn iddynt gael eu rhoi i mewn i'r cychod cnewyllol.

g%? Gall y fframiau, cyflenwadau a'r mag ddod o unrhyw gwch gwenyn rhydd o
afiechydon. Dylai'r holl wenyn henach sy'n cael eu hysgwyd i mewn i bob cwch
cnewyllol ddod o'r un cwch gwenyn; bydd hyn yn atal unrhyw risg o ymladd yn y blwch

cnewyllol.
Cwch cnewyllol 5 ffram Cwch cnewyllol 4 ffram Cwch cnewyllol 3 ffram

Os ydych yn defnyddio eich cwch Adeiladu Celloedd, créwch y cychod cnewyllol yn unol
a'r cyfarwyddyd uchod, gan roi'r hen frenhines yn un o'r cychod cnewyllol. Rhowch y
cychod cnewyllol mewn cylch o gwmpas lleoliad gwreiddiol y cwch gwenyn a wynebwch y
mynedfeydd am i mewn, bydd y gwenyn sy'n hedfan yn dod o hyd i‘'w ffordd i un o'r cychod
cnewyllol.

Nodiadau:

Cynaeafu Celloedd y Frenhines

A

Torrwch yn hael o gwmpas celloedd y frenhines er mwyn peidio a pheryglu niweidio'r
frenhines tu fewn, a bod gennych ben uchaf llydan er mwyn angori cell y frenhines yn eich
cwch cnewyllol. Trafodwch eich celloedd yn ofalus, gall fod yn hawdd niweidio'r frenhines
sy'n datblygu.

g%{é? Mae rhywfaint o risg y bydd y gwenyn gweithgar yn ] [ Celly
ceisio niweidio cell y frenhines felly bydd angen i chi ei | frenhines
diogelu. Er mwyn gwneud hyn, gwnewch gon o ffoll, 1 yn hongian
gyda thwll ar y pen pigfain er mwyn i'r frenhines * rhwng y
ymddangos yn ddirwystr o ben uchaf cell y frenhines. bariau
Rhowch gell y frenhines rhwng y ddwy ffram ganol, gan uchaf
hongian i lawr o ben uchaf y bariau uchaf. I R N

qfé? Gadewch y cytrefi bach hyn i fagu eu breninesau newydd, gan sicrhau bod ganddynt
ddigon o fwyd. Peidiwch a tharfu gormod arnynt, ond cadwch lygad ar y mynedfeydd
yn achlysurol er mwyn sicrhau eu bod yn hedfan ac yn dod & phaill i mewn.

g%? Bydd y frenhines yn hedfan er mwyn paru rhyw 21 i 31 diwrnod ar 61 dodwy ei hwy.
Mae'r frenhines a'r gwenyn gormes yn paru ar yr asgell, a bydd y frehnines yn paru a
sawl gwenynen ormes ar fwy nag un ehediad o bosibl. Mae hwn yn gyfnod hanfodol i'r
tywydd fod yn braf ac efallai na fydd y frenhines yn paru o gwbl os bydd y tywydd yn
wael yn ystod y ffenestr baru gyfan hon. Os na fydd hi'n paru, bydd hi'n dodwy
gwenyn gormes.

gﬁ? Cofiwch na fydd y frenhines newydd yn dechrau dodwy ei hwyau ei hun am 50-59
diwrnod ar ol i'w hwy ei hun gael ei ddodwy.

(Nodiadau: \

\_ J

Gallwch ailddefnyddio'r wybodaeth hon (ac eithrio'r logos) am ddim mewn unrhyw fformat
neu gyfrwng, o dan delerau fersiwn 3 y Drwydded Llywodraeth Agored. Er mwyn gweld y
drwydded hon ewch i www.nationalarchives.gov.uk/doc/open-government-
licence/version/3/ neu e-bostiwch PSI@nationalarchives.gsi.gov.uk

Diogelu Data:

| gael gwybodaeth am y ffordd rydym yn trin data personol ewch i www.gov.uk a chwiliwch
am Siarter Gwybodaeth Bersonol yr Asiantaeth lechyd Anifeiliaid a Phlanhigion.

Mae'r cyhoeddiad hwn ar gael yn www.gov.uk/government/publications

Dylid anfon unrhyw ymholiadau ynglyn &'r cyhoeddiad hwn atom yn

nbu@apha.gov.uk

www.goVv.uk/apha

Mae APHA yn un o Asiantaethau Gweithredol Adran yr Amgylchedd, Bwyd a Materion
Gwledig ac mae hefyd yn gweithio ar ran Llywodraeth Cymru, Llywodraeth yr Alban a'r
Asiantaeth Safonau Bwyd i ddiogelu iechyd anifeiliaid a phlanhigion er budd pobl, yr a
mgylchedd a'r economi.

